
PERMBLEDHJE

Tomas Hardi éshté njé shkrimtar i madh anglez, njé nga ata romancieré, qé
tejkaluan romantizmin, pér té pérqafuar realizmin dhe natyralizmin letrar, si
formé rebelimi ndaj hipokrizisé morale dhe sociale té kohés.

“Larg turmés sé ¢mendur”, romani i tij i katért, shpalos mé sé miri kalimin
e tij nga ndikimet poetike dhe romantike tek tiparet mé prozaike, realiste
dhe natyraliste. Ndikimet romantike i vérejmé né admirimin e vecanté pér
jetén fshatare dhe pérshkrimet e shkélqyera té natyrés, ndérsa tiparet realiste
dhe natyraliste i gjejmé né pérzgjedhjen e temave, portretizimin e gruas si
protagoniste, realitetin e ashpér té jetés, lojérat e fatit, dhe fatalizmin, gé
pérndjekin disa nga personazhet e romaneve, duke ¢uar né pashmangshmériné
e tragjedisé sé pafajésisé dhe mirésisé njerézore.

Né krahasim me romanet e tij té mévonshme, si “Tesi i D’Erberviléve” dhe
“Juda i paemér”, vérejmé se “Larg turmés sé ¢cmendur” éshté romani, ku zéné
fill disa nga temat ngacmuese letrare, politike dhe shogérore, té cilat Hardi i
pérforcoi mé tej né veprat e mévonshme.

Fjalét celés: Tomas Hardi, romantizmi, realizmi, natyralizmi letrar, feminizmi.

ABSTRACT

Thomas Hardy is a great English writer; one of those novelists who outthought
Victorian Romanticism to embrace literary Realism and Naturalism, as a form
of rebellion against the moral and social hypocrisy of his times.

“Far from the madding crowd”, his fourth novel, demonstrates his transition
from the poetic and romantic influences to the more prosaic, realistic and
naturalist traits. Romantic influences are noticed in his particular admiration
of rural life and splendid descriptions of nature, while realistic and naturalistic
traits can be observed in his choice of themes, representation of the female
protagonist, harsh reality of life, games of destiny, and fatalism, which persecute
some of the novel’s characters, leading to the inescapable tragedy of human
innocence or decency.

Compared to later novels, such as “Tess of the D'Urbervilles” and “Jude the
Obscure”, we notice that “Far from the madding crowd” is the novel, where
Hardy planted several of the controversial literary, political and social themes,
further accentuated in later works.

Key words: Thomas Hardy, Romanticism, Realism, Literary Naturalism,
Feminism.

“LARG TURMES SE CMENDUR”

Tomas Hardi’ (1840-1928) éshté njé nga personalitetet mé té médha
té letérsisé angleze dhe botérore, poet dhe prozator romantik, por
edhe realist e natyralist, njohés i psikologjisé dhe shpirtit njerézor,
mendimtar qé sfidoi kohén dhe konvencionalen, njé arkitekt qé u bé
shkrimtar i madh pér té ndértuar késhtjella letrare dhe mendimi, gé
kapércejné shekujt dhe mbeten universale ndér breza.

Né vendin toné ai njihet kryesisht si autori i “Tesit t¢ D’Erberviléve - Tess
of the D’Urbervilles” (1891) — njé nga kryeveprat e tij, e njohur edhe pér
shkak té filmit me té njéjtin titull, i cili pati fatin t'i shpétonte censurés
komuniste. Né kété punim do té pérgendrohemi tek romani “Larg
turmés sé ¢gmendur — Far from the Madding Crowd”? (1874), romani i katért i
Hardit, pori pari qé i dha sukses si romancier. Botuar fillimisht né vitin
1874, ky roman éshté njé ndalesé e réndésishme né krijimtariné e Tomas
Hardit dhe njé piké referimi pér té analizuar kalimin e tij nga ndikimet
e hershme poetike dhe romantike tek tiparet mé prozaike, realiste
dhe natyraliste, qé i vérejmé né ményré mé té theksuar né romanet e
mévonshme, si “Tesi i D’'Erberviléve”, “Kryebashkiaku i Kasterbrixhit — The
Mayor of Casterbridge” (1886), dhe vecanérisht “Juda i Paemér — Jude the
Obscure” (1895).

Njé perandori koloniale, Anglia viktoriane (1837 — 1901) pérjetonte
kulmin e begatisé, zhvillimit industrial dhe tregtisé, lulézim té
arkitekturés, pikturés, letérsisé dhe botimeve. Né mes té késaj energjie
zhvillimi e krijimi, lindja dhe pérhapja e rrymave té ndryshme
intelektuale e letrare, si romantizmi, realizmi, natyralizmi, estetizmi,
dekadentizmi, darvinizmi, racionalizmi, etj, mbivendoseshin dhe
mbarsnin njé terren idesh e kundérshtish filozofike, teologjike,
artistike e letrare, né té cilin nuk éshté e cuditshme qé shkrimtari
dhe mendimtari té gjenden né udhékryq. “Larg turmés sé ¢mendur”
éshté, né shumé aspekte, njé roman qé mishéron pikérisht kété mozaik
intelektual e letrar, ideor dhe shpirtéror té kohés kur u shkrua, por
edhe té veté autorit. Né kété punim do té pérpigemi té kuptojmé sesi
ky roman éshté njé produkt i udhétimit intelektual dhe letrar té autorit
dhe njé rrugé e mesme pér té pércuar ide sfiduese pér kohén dhe
shogériné viktoriane, té cilat hasen edhe mé té theksuara né romanet e
mévonshme té tij.

1. Né kété punim emrin e autorit Thomas Hardy do ta gjeni né trajtén e pranuar
tashmé né shqip, Tomas Hardi; ndérsa pér té gjithé emrat e tjeré do té shénojmé
variantin né gjuhén origjinale.

2. Né shqip romani ka ardhur nga botimet “Living” né vitin 2021, me titullin “Larg
turmeés sé ¢mendur”.

29



FGJH 7 /2023

Poeti romantik brenda romancierit té ardhshém

Poet né shpirt dhe ambicie, né moshén 22 vjecare, Hardi i drejtohet
Londrés, i vendosur pér té léné gjurmeén e tij né shogériné dhe jetén
intelektuale londineze. Claire Tomalin-i njé ndér biografet mé té njohura
té tij, pohon se Hardi: “bleu libra....shumé véllime me poezi. Shkruante
poezi veté, gjithnjé e me mé shumé déshiré e vetébesim”?. Baladat Lirike
(1798) té William Wordsworth-it dhe S. T. Coleridge-it, té shndérruara me
kohé né manifestin e romantizmit né Angli, kishin shtruar udhén pér
lulézimin e romantizmit né poezi, duke arritur kulmin me John Keats-
in, Percy Bysshe Shelley-in e Lord Byron-in*. Shkélqimi i poezisé€ romantike
deri né mesin e shekullit t¢ XIX, me gjuhén adhuruese pér natyrén,
apo romanet historike té Walter Scott-it, pér heronj dhe shembuj té
gjenialitetit njerézor, pér ekzotiken, té pértejmen, pér imagjinatén dhe
pérjetimet shqisore, kishin zéné rrénjé né shpirtin poetik té djaloshit
Hardi. Burimet biografike na déshmojné se gjaté viteve 1864-1865,
Hardi mbante njé libér shénimesh “Studime, shembuj, etj.” >, ku vargjet
e Byron-it, Shelley-it, Keats-it, Tennyson-it, shénoheshin shpesh, duke
pohuar até gé po formésohej né mendjen dhe shpirtin e djaloshit té ri.
Koncepti romantik i poetit, si ‘rojtési i celésit té té fshehtave té zemrés
sé njeriut dhe té veté jetés’®, gé u kérkonte njerézve t'i riktheheshin
imagjinatés, mistikés sé natyrés, legjendares dhe pastértisé sé zemrés,
duhet té keté pushtuar éndrrat e té riut. Poezité e Wordsworth-it, gjaté
oréve vetmitare né Londér, e ndillnin drejt qetésisé ngushélluese té
natyrés dhe gézimeve té ngrohta té familjes e miqve, qé kishte 1éné
pas’.

Realiteti larg romantikes

Ashtu si protagonisti né romanin “Juda i paemér”, djaloshi nga
Dorchester-i do té gjente né Londér njé realitet fort larg idealeve
té romantizmit. E rrémujshme, e ndotur, me tym e pluhur qymyri,

3. Tomalin, Clare, The Londener, Thomas Hardy: The Time-Torn Man, Penguin
Books, 2006, fq. 68.

4. Britannica, The Editors of Encyclopaedia, “Romanticism”, Encyclopedia

Britannica, 25 Apr. 2023, https://www.britannica.com/art/Romanticism. Accessed 10
June 2023.

5. Pite, Ralph, “If but some vengeful god would call to me”, “Thomas Hardy: The
Guarded Life”, Picador, 2006, fq. 114.

6. Burgess, Anthony, The Romantics, English Literature, Longman Group, 1981, fq.
166.

7. Pite, Ralph, “If but some vengeful god would call to me”, “Thomas Hardy: The
Guarded Life”, Picador, 2006, fq. 115, Wordsworth: ‘Even as a dragon’s eye, that feels
the stress’.

Londra ishte kryqézimi i mé shumé se tre milioné banoréve rreth
viteve 1860°%. Kété realitet viktorian té urbanizimit té vrullshém dhe
ndryshimeve shogérore si pasojé e industrializimit’, e gjejmé né disa
romane shogérore té Charles Dickens-it, qé nga “Shtépia e Zymté'"”
(1852),”Nikolas Nikelbi'"” (1839), e “Kohé té véshtira”'? (1854), apo “Veriu
dhe Jugu'” (1855) i Elisabeth Gaskell-it, e “Qyteti Midéllmar¢'*” (1872) i
George Eliot-it.

Londra ziente nga ide reformuese e progresiste, mendimtaré e artisté,
gé kritikonin romantizmin dhe hipokriziné viktoriane, e me gra si
Emmeline Pankhurst-i, gé frymézonin lévizje politike pér té drejtén
e votés sé grave, duke kérkuar pérmbysje té roleve né jetén politike
dhe shogérore té vendit. Larmia e mendimit filozofik, politik, letrar
e shogéror krijonte njé terren, ku tradicionalja dhe konvencionalja
bashké-ekzistonin me té rené, ku rolet e vjetra sfidoheshin nga dinamika
té reja ekonomike, politike dhe shogérore. Pesé vitet e géndrimit né
Londér, té rénduara nga zhgénjimet e njé realiteti t€ hidhur, ishin vitet
e formimit dhe ekspozimit me ide e teori té reja, ndér té cilat edhe ato té
socializmit utopik'® e darvinizmit'é. Romani si gjini letrare, vecanérisht
romani social, dhe realizmi si bindje estetike u ushqyen nga ky mjedis,
sepse ndryshe nga poezia, romani ofronte mundésiné e portretizimit
té jetés'”, duke hapur udhén pér njé eré dhe frymé té re né letérsiné
viktoriane.

Pikérisht kétu gjejmé ngjizjen e romancierit qé e sheh botén me sy
vézhgues, dyshues e protestues. Romani i tij i paré'® rréfente historiné
e njé studenti té vetmuar e pa pérkrahje né Londér, ku satirizoheshin
shtresat e larta, vulgariteti i klasave té mesme, politika, morali, feja,

8. https://www.digitalpanopticon.org/London,_1780-1900

9. Brantingler, Patrick, “Dickens and the Factories”, 1971, University of California
Press, fq. 270; https://www jstor.org/stable/2933206

10. Origjinal: Dickens, Charles, “Bleak House”, 1852.

11. Origjinal: Dickens, Charles, “Nicholas Nickleby”, 1839.

12. Origjinal: Dickens, Charles, “Hard Times”, 1854.

13. Origjinali: Gaskell, Elizabeth, “North & South”, 1855.

14. Origjinali: Eliot, George, “Middlemarch”, 1872.

15. Widdowson, Peter (2018), Thomas Hardy, Oxford University Press, fq. 27.

16. Tomalin, Clare, The Blighted Star, Thomas Hardy: The Time-Torn Man, Penguin
Books, 2006, fq. 220.

17. Henneman, John Bell. “The British Novel in the Nineteenth Century.” The Sewanee
Review, vol. 12, no. 2, 1904, fq. 168. JSTOR, http://www.jstor.org/stable/27530621.
Accessed 9 June 2023.

18. “The Poor Man and the Lady” éshté titulli né origjinal i romanit té paré té Har-
dit, shkruar né 1868, i cili nuk e pa kurré dritén e botimit.

ndotja e rrémuja urbane’. Refuzimi nga disa botues dhe késhilla nga
miku i tij George Meredith, qé té mos e botonte, sepse do té shkatérronte
té ardhmen e tij si shkrimtar®, flasin qarté pér mesazhet e forta
reformuese, qé pérconte romani, mesazhe gé autori i ruajti brenda
vetes, pér t'i rishprehur né ményra té tjera, né vepra té ardhshme.

“Larg turmés sé ¢cmendur” té qyteteve mes romantizmit dhe realizmit

Veté titulli “Larg turmés sé ¢mendur” &shté njé paralajmérim qé autori
déshiron té largohet nga ¢cmenduria e qyteteve, vorbulla e shkaktuar
nga revolucioni industrial dhe rendja e harbuar pas parasé. Titulli
na sjell né mendje vargun “far from the madding crowd” té elegjisé sé
Thomas Gray-it* - njé poezi lirike, qé pérkujton kotésiné e ambicieve
dhe arritjeve té jetés pérballé fundit té njéjté e té pashmangshém té
gjithé njerézimit, até té “grumbullit t¢ mykur té dheut” né oborrin e njé
kishe fshati. Ndryshe nga melankolia lirike e Gray-it, “Larg turmés sé
cmendur” éshté kryesisht njé romancé e gézueshme, njé roman me histori
njerézore né kérkim té dashurisé, né njé mjedis pastoral, qé Hardi e
pérshkruan me nota romantike e gati-gati magjike, por me personazhe
té zakonshme e me shqgetésime té pérditshme té jetés fshatare.

Ngjarjet zhvillohen né Angliné jugore, né Wessex-in letrar té Hardit,
njé krahiné mes realitetit dhe imagjinatés, ashtu si veté autori pohon né
parathénien e romanit “éshté hera e paré qé guxoj té pérdor fialén “Wessex”,
té nxjerré nga faqet e hershme té historisé Angleze dhe t'i jap njé domethénie
imagjinare”*, me gjasé si njé ményré pér té€ shkruar ‘njé autobiografi té
trilluar’ dhe pér té evokuar té shkuarén nostalgjike®. Si njé romantik i
miréfillté, qé né faget e para autori e fut lexuesin né njé parajsé tokésore,
té pérshkruar me romantizém e lirizém, duke shtuar elementé magjiké
e Bibliké té Edenit. Miriam Sette shprehet se “..."Larg turmés sé ¢cmendur’
éshté shembulli pérfaqésues i stilit romantik né prozén letrare” dhe se
me kété vepér “Hardi i jep formé njé lirizmi té ri né prozé”*. Ndérsa

19. Tomalin, Clare, The Clever Lad’s Dream, The Londener, Thomas Hardy: The
Time-Torn Man, Penguin Books, 2006, fq. 64 dhe fq. 88.

20. Pite, Ralph, “Thomas Hardy: The Guarded Life”, Picador, 2006, fq. 290.

21. Origjinali: Gray, Thomas, “Elegy on a Country Churchyard”, https://www.
poetryfoundation.org/poems/44299/elegy-written-in-a-country-churchyard

22. Hardy, Thomas, “Far from the madding crowd”, Preface, https://gutenberg.net.
au/ebooks/fr100056.html#ch0

23. Yeazell, Ruth Bernard, “Art of the everyday: Dutch painting and the realist nov-
el”, United Kingdom, Princeton University Press, 2008, fq. 162.

24. Sette, Miriam. “Thomas Hardy, ‘Far from the madding crowd” and the turn of
the lyric.” The Hardy Review, vol. 19, no. 1, 2017, fq, 52, JSTOR, http://www jstor.
org/stable/45301707. Accessed 9 June 2023.

Martin Seymour-Smith mendon se romanet e Hardit duhej té ishin
poezi, dhe do té ishin té tilla nése nuk do té ishte nevoja pér para, qé
do ta shtynte drejt romanit®.

Me njé gjuhé té pasur e té bukur, kapitulli 2% i romanit, nis me njé naté
nga jeta e Gabriel Oak-ut, menjéheré pasi Bathsheba ka mbérritur né
fshat dhe ata jané takuar rastésisht. Eshté nata e Shén Thomait, dita
mé e shkurtér e vitit. Hardi na pérshkruan njé naté pérrallore, njé
qiell té kthjellét, shkélgimin e Siriusit dhe yllit polar, - “poezia e lévizjes”
thoté Hardi pér pozicionimet e yjeve né giell, njé spektakél qé kushdo
gé géndron mbi njé kodér, né njé oré té caktuar té natés, ka luksin ta
shijojé, teksa “pjesa mé e madhe e njerézimit té qytetéruar éshté e mbéshtjellé
né éndrra, né shpérfillje té tij”. Kaq mahnités éshté ky takim me qiellin,
saqé Hardi thoté: “Pas kétij takimi nokturn véshtiré té kthehesh né toké”.
Dhe spektakli vijon. Notat nga flauti i Gabrielit, qé vijné té largéta nga
kasollja e kétij bariu me shpirt muzikanti, na paraqesin “njé imazh si ai
i Arkés sé Noas, né njé Ararat té vogél” — njé boté, qé ashtu si Peréndia me
Noan, duket se edhe autori déshiron ta shpétojé nga prishja. Né disa
fage té para té romanit, Hardi na pérshkruan njé moment hyjnor dhe
jetén e njé bariu, qé jo rastésisht ka emrin e kryeéngjéllit Gabriel,
qé luan flaut, kéndon né kishé dhe shijon mrekulliné e natyrés, ashtu
té gashtér e té pafajshme. Admirimi i Hardit pér natyrén, mjedisin
baritor dhe thjeshtésiné e lakmueshme té jetés larg zhvillimit éshté i
qarté né ¢do fjalé, né ndérthurjen e bukurisé sé universit, me energjiné,
thjeshtésiné, pozitivitetin e Gabrielit dhe shpirtin e tij muzikor, edhe
pse vetém njé bari, me tufén dhe kasollen e tij té thjeshté né mes té
natyrés.

Por né mes té romantizmit té Hardit, nuk éshté e véshtiré té vérejmé
bashkévendosjen e té kundértave. Bashkévendosja e imagjinares me
realen, e faktit me trillimin, t€ dukshmes me té pértejmen, shprehin
njéfaré dualizmi té Hardit, bashkekzistencén e ndikimit romantik dhe
atij realist tek autori, i cili teksa kupton dhe pérjeton realitetin e kohés
dhe zhvillimit, ndjen nostalgji pér njé boté té shkuar, mé té pafajshme
dhe mé té miré, duke e térhequr lexuesin drejt njé boté ndjellése. Veté
Gabriel Oak éshté ndérthurja e giellores me tokésoren, e romantikes
me realisten; Gabriel éshté emri i kryeengjéllit, por mbiemri i tij éshté
Oak (shqip ‘lis’). Ai éshté njé fshatar e njé blegtor duararté, qé ngrihet

25. Seymour-Smith, Martin, “Introduction to Hardy’s “The Mayor of Casterbridge”,
Penguin Classics, 1988, fq. 13.

26. Hardy, Thomas, “Far from the Madding Crowd”, 2022, Wordsworth Editions
Ltd, Kap. 2, “Night-the flock-an interior-another interior”, fq. 14 —22.

me naté, jo fort besimtar, qé pérballon véshtirésité dhe déshtimet e jetés
fshatare me mund e djersé té ndershme, pér ¢ka “krijuesi’, Hardi, do ta
shpérblejé me fundin e gézueshém té romanit.

Vlerésimi i personazheve né terma moralisté éshté njé tipar i njohur i
letérsisé romantike viktoriane, né pérputhje me mendimin teologjik té
krishteré, qé virtyti shpérblehet dhe mékatin e pret vetém ndéshkimi
shogéror dhe hyjnor. Tek romani “Larg turmés sé ¢gmendur” autori deri
diku e ndjek kété linjé, por nuk mbetet peng i saj. Pavarésisht kthesave
té fatit dhe vendimeve té papjekura té Bathshebés, historia e dashurisé
sé Gabrielit me Bathshebén shpérblehet me njé bashkim té lumtur, qé
e gézon lexuesin - njé shpérblim qé Hardi nuk ia rezervon Tesit, as
Judés, me gjithé mirésiné dhe idealizmin, qé ata pérfagésojné. Por edhe
brenda “Larg turmés sé gmendur”, Hardi e kundérshton qasjen viktoriane
té lidhjes mes virtytit dhe fatit. Fundi tragjik i Boldwood-it na thoté
tjetér gjé, e po ashtu edhe Fanny Robin, e cila éshté njé ‘Tes’ e lindur
mé herét.

Pértej realizmit: ajo qé sheh secili

Pértej romantizmit dhe adhurimit té natyrés, kapitull pas kapitulli,
Hardi e njeh lexuesin me véshtirésité e jetés fshatare dhe e pérgatit
até pér filozofiné letrare dhe sociale, me tipare realiste e natyraliste, té
cilat do té shpérthejné né ményré shumé mé gqendrore dhe té dukshme
né romanet e mévonshme. Natyralizmi i Hardit i ka rrénjét tek teorité
e Charles Darwin-it, té cilat kishin shkundur dhe ndezur debatin
shkencor, politik, fetar e shoqéror né mbaré Europén, por edhe pértej
oqgeanit, qé prej botimit t€ veprés sé tij “Mbi origjinén e specieve” né vitin
1859.

George Levine argumenton se Darwin-i dhe teorité e tij “patén njé
ndikim té jashtézakonshém né letérsi, duke ndryshuar ményrén sesi
njerézimi do ta shihte botén qé prej asaj kohe. Pranimi ose mospranimi
i géndrimit se sublimja nuk gjendej vetém tek madhéshtia e natyrés,
njé tipar i letérsisé romantike, coi né njé ndarje mes atyre qé ngurruan té
studionin anén tjetér té natyrés: prishjen, kalbjen, humbjen®”.

Tek Hardi teorité e Darwin-it krijuan bindjen racionale, por ngjizén
edhe njé dyzim, qé e shogéroi gjithé jetén. Hardi racional bindej nga
argumentimet shkencore té Darwin-it dhe shprehej se me botimin e
teorisé mbi origjinén e specieve kishte ardhur edhe rrénimi i besimit

27. Levine, George, “Darwin and the art of paradox”, “Darwin, Tennyson and Their
Readers: Explorations in Victorian Literature and Science”, Anthem Press, 2013, fq.
109-34. JSTOR, https://doi.org/10.2307/j.cttlgxpbw0.11. Accessed 9 June 2023.

fetar® dhe bashké me té njé boté e téré. Paré nga ky kéndvéshtrim,
mund té themi se nostalgjia e Hardit pér fshatin éshté nostalgji pér
fémijériné e tij, pér njé boté mé té hershme, mé té pafajshme, pér
Edenin para kafshimit té “pemés sé€ njohjes”. Pér fat t€ keq, megjithése
Darvinizmi hapte njé dritare té pamenduar mé paré pér njerézimin
dhe njohjen e botés, ai vértetonte se pérparimi ishte sa frymézues, aq
edhe i paméshirshém?, sepse “...shohim fytyrén e natyrés qé shkélgen nga
gézimi....por nuk shohim ose harrojmé se edhe zogjté qé kéndojné jané duke
shkatérruar jeté té tjera™.

Nése Gabriel Oak éshté personazhi mé fatlum e romantik i “Larg turmés
sé ¢mendur”, Boldwood-i éshté njéri nga personazhet mé tragjiké dhe
natyralisté té tij*!. Kétu Hardi na shfaget si natyralist, sepse fataliteti, qé e
ndjek Boldwood-in éshté i atillé, saqé ai nuk éshté tjetér ve¢se marioneté
e personazheve té tjera, e kthesave té fatit dhe forcave t€é padukshme
kozmike, gé vulosin fundin e tij tragjik. Boldwood-i éshté shembull
i respektueshmérisé, njé koncept dhe standard i larté shogéror né
Angliné viktoriane, qé pérmbledh njé térési virtytesh, e megjithaté fundi
i tij éshté tejet tragjik. Ai éshté njé fermer i suksesshém dhe i ndershém,
njé zotéri né sjellje dhe njé beqar i pérkoré né ¢do aspekt té jetés. Njé
rreng i pamend i Bathshebés i ndez atij shpresén e rreme pér njé lidhje
dashurore dhe martesé. Pavarésisht pagéndrueshmérisé emocionale
té Bathshebés, ai pret me vite, me njé durim tragjik, duke pérfunduar
pérjeté né qeli, pasi ka qgélluar pér vdekje Troy-in, bashkéshortin e
Bathshebés, i cili rishfaget né fshat, atéheré kur Boldwood-i mendon se
martesa e tij me Bathshebén, mé né fund, do té béhej realitet.

Vézhgimi éshté njé tipar dallues i qasjes realiste dhe natyraliste. E
vérteta ekzakte pér Hardin pushon sé geni interesante né art, nése
nuk bashkohet me té vértetat e tjera, qé gjenden diku atje, gjysmé
té fshehura® Né kété frymé, pér Hardin realizmi dhe pasioni pér
hollésité nuk duhet té zbehin thelbin e sé vértetés dhe té veté jetés;

28. Pite, Ralph, “If but some vengeful god would call to me”, “Thomas Hardy: The
Guarded Life”, Picador, 2006, fq. 109.

29. Pite, Ralph, “Thomas Hardy: The Guarded Life”, United Kingdom, Yale Univer-
sity Press, 2007, fq. 26.

30. Darwin, Charles, “The Origin of Species by means of Natural Selection”, 1859,
fq. 44, https://charles-darwin.classic-literature.co.uk/the-origin-of-species-by-means-of-
natural-selection/ebook-page-44.asp

31. Personazhi tjetér tragjik i romanit éshté Fanny Robin, por pér shkak se Boldwood-i
z€ njé pozicion mé gendror né roman, ne do té trajtojmé kété té fundit.

32. Draper, Ronald, “Introduction to the casebook: Thomas Hardy: three pastoral
novels.”, The Thomas Hardy Journal, vol. 4, no. 1, 1988, fq. 47 dhe 48, JSTOR, http://
www.jstor.org/stable/45273862. Accessed 12 june 2023.

éshté shkrimtari ai qé shkon pértej asaj qé shohin té gjithé, duke e
pasuar me kéndvéshtrimin e tij subjektiv, i cili depérton pértej
sipérfages. Natyralizmi i Hardit studion pikérisht marrédhénien mes
njeriut thelbésisht té miré dhe mjedisit té kalbur, ndryshe nga Emile
Zola né romanin “Thérése Raquin” (1868), ku autori francez synon té
nxjerré né pah pérmasat e frikshme té kalbjes sé zemrés njerézore.
Nése pér lexuesin anglez, Hardi ishte i ngjashmi i Gustave Flaubert-
it, Leon Tolstoy-it, Henrik Ibsen-it apo Emile Zola-s€, veté Hardi
ishte “tejet kritik ndaj teorive bashkékohore té realizmit’'®*. Ai shprehej
se: “..materialja nuk éshté e vérteta — ajo éshté vetém e dukshmja, e
vérteta éshté ajo gé nuk e kap syri”*, duke i véné theksin vézhgimit dhe
interpretimit krijues e subjektiv té shkrimtarit. Vetém pérmes kétij té
fundit mund té arrihet tek e vérteta, qé€ i fshihet syrit.

Boldwood-i éshté njé personazh gqé mishéron tipare romantike dhe
natyraliste; ai éshté romantik né formimin dhe sjelljen e tij prej kalorési,
por natyralist né thelb. Ka dicka naive né mirésiné dhe respektueshmériné
e tij, cka béhet shkak pér fundin e tij tragjik, si pérforcim i filozofisé
natyraliste té Hardy-it, i cili ndryshe nga natyralizmi i Emile Zola-sé,
na flet pér njeréz té miré né njé mjedis armigésor. Kenneth Marsden
véren se “Hardi shfaq ndjesiné qé njeriu éshté i huaj pér Universin, i cili me
gjasé éshté armigésor dhe padiskutim shpérfillés ndaj tij>” — e njéjta filozofi
natyraliste qé e gjejmé tek poezia “Njé njeri i tha Universit”>. Né shpérfillje
té tiparit romantik té vlerésimit té karakterit té personazheve né terma
moralisté, Hardi thekson ndérveprimin e tekave té fatit, nga njéra ané,
me armiqésiné dhe shpérfilljen e mjedisit kozmik dhe shoqgéror, i cili
shpesh pércakton fatin e keq té palés mé té dobét, mé naive, mé té
miré. Ky éshté njé tipar qé e largon Hardin nga romanticizmi, edhe pse
ai vazhdon té ruajé njé bérthamé romantizmi edhe brenda filozofisé
natyraliste.

Jo vetém tek romani né fjalé, por tek té gjitha romanet e Hardit gjejmé
gjithmoné njé takim fatal, njé person fatal, qé pércakton rrjedhén
tragjike té personazheve. Tek romani “Larg turmés sé ¢mendur”, Troy

33. Allen, Walter, “The Later Victorians”, “The English Novel, A short critical history”,
Penguin books, 1991, fq. 244.

34. Hardy, Florence, “The Early life of Thomas Hardy”, Delphi Classics, 2017, fq.
243, Origjinal: “The material is not the real — only the visible, the real being invisible
optically”.

35. Seymour-Smith, Martin, “Introduction to Hardy’s “The Mayor of Casterbridge”,
Penguin Classics, 1988, fq. 16, & Marsden, Kenneth “The Poems of Thomas Hardy”,
“A Critical Introduction”, 1969, Oxford University Press.

36. Crane, Stephen, “A man said to the Universe”; https://poets.org/poem/man-said-
universe

éshté mishérimi i personazhit fatal pér Fanny Robin, por edhe pér
Boldwood-in, apo edhe Bathsheba pér Boldwood-in, té ngjashém me
Alekun tek “Tesi i D’Erberviléve”, apo Arabelén tek “Juda i Paemér”. Ai
béhet shkak i fatkegésive né jetén e disa personazheve té romanit —
Fanny Robin vdes, bashké me foshnjén e saj dhe té Troy-iy, pér shkak
té sémundjes dhe kushteve té véshtira, pasi Troy e ka 1éné dhe éshté
martuar me Bathshebén; fermeri Boldwood pérfundon tragjikisht né
burg, pasi ka vraré Troy-in, dhe éshté pikérisht vdekja e supozuar
e Troy-it dhe mé pas rishfagja e tij né momentin e shumépritur nga
Boldwood, qé shkakton tronditjen e madhe mendore té kétij té fundit,

- pa harruar Bathshebén, pavarésisht se né fund autori i rezervon asaj
njé fat mé té miré.

Njé femér larg idealit té gruas viktoriane

Shogéria viktoriane krijoi idealin e saj feméror, sipas té cilit vajzat dhe
graté rriteshin dhe edukoheshin sipas njé protokolli té rregulluar
sjellieje, dhe né rolet e tyre, si vajza, néna dhe bashkéshorte, ato i
pérkushtoheshin modestisé, pérulésisé, ndershmérisé dhe sakrificés
pér familjen. Shumé viktoriané, edhe mé té hershém, kishin pérshkruar
né romanet e tyre personazhe femérore, emocionale, sipérfagésore,
lojcake dhe mendjelehta, si Lidia tek “Krenari dhe Paragjykim®””, Mariana
tek “Arsyeja dhe Ndjeshméria”* té Jane Austen-it, apo Cynthia tek “Gra
dhe Bija*”” té Elizabeth Gaskell-it. Pérve¢ késaj tipologjie sjelljeje
femérore, e pritshme pér perceptimin e pérgjithshém viktorian,
gjithnjé e mé shumé autore femra sjellin njé tipologji tjetér femérore,
personazhe gé i kundérvihen profilit té femrés sé bindur, té urté, qé
lexonte poezi, luante né piano dhe shprehte botén e saj femérore né
géndismat e pérditshme, duke shpérfaqur njé mendje dhe vullnet té
forté feméror, té gatshme pér t'u parapriré roleve mé gendrore né
familje dhe shoqéri, dhe duke shprehur té drejtén pér edukim dhe
mendim politik.

Mund té pérmendim kétu, Mollin tek “Gra dhe Bija”, Margareta Heil te
“Veriu dhe Jugu” t€ Elizabeth Gaskell-it, apo Dorothea Brooke te “Qyteti
Midéllmarg” i George Eliot-it. Tek kéto personazhe femérore vérejmé
gra qé mishérojné, ato ide feministe qé kishin filluar té garkullonin
né Angliné viktoriane nga mesi i shekullit té¢ XIX. Pér shembull,
Molli Gibson tek romani “Gra dhe Bija” shfaq interes pér ekspeditat
shkencore né Afriké té Roxherit, ndérsa tek romani tjetér i Gaskell-

37. Origjinali: Austen, Jane, “Pride and Prejudice”, 1813.
38. Origjinali: Austen, Jane, “Sense and Sensibility”, 1811.
39. Origjinali: Gaskell, Elizabeth, “Wives and Daughters”, 1866.

it, “Veriu dhe Jugu”, Margareta Heil kundérshton trajtimin e padrejté
dhe shfrytézues ndaj punétoréve né fabrikat e pambukut né Veriun e
Anglisé dhe mbéshtet té drejtat e tyre pér grevé dhe paga mé té mira.
Edhe George Eliot te “Qyteti Midéllmar¢” na jep njé Dorothea Brooke, qé
éshté njé bashkébiseduese intelektuale e doktor Lydgate-it, njé grua qé
beson te shkenca dhe mbéshtet financiarisht eksperimentet mjekésore
té doktorit, duke arritur pjekuri né mendimet e saj dhe fituar pavarési
né géndrime dhe vendime.

Nése Gabrieli éshté personazhi qé mishéron tiparet mé romantike
né kété roman, e Boldwood-i ato mé natyraliste, Bathsheba éshté
personazhi ku Hardi shfaqget realist e modernist. Bathsheba e Hardit
éshté edhe Mariané, né aspektin e papjekurisé emocionale dhe
impulsivitetit té pakontrolluar nga arsyeja dhe vetépérmbaijtja, por
ajo éshté edhe Margareta Heil apo Dorothea Brooke. Né kapitullin e
paré, ajo vjen si njé vashé mendjemadhe, dhe ka raste qé vérejmé se
Hardi e konsideron até “sipérfagésore”, vecanérisht pér vendimet e
pamenduara e té nxituara qé merr, qé nga kartolina pér Shén Valentin
gé i dérgon Boldwood-it, tek lidhja e shpejté me rreshterin Troy. E
megjithaté, Bathsheba éshté njé femér, gé na mahnit, né disa aspekte.
Ajo éshté moderne dhe e freskét pér mjedisin fshatar, né té cilin e
takojmé. Hardi na pérshkruan njé vajzé té re me vetébesim, té pavarur,
qé vesh xhaketé té kuqe, qé kaléron si burré, qé nuk ka friké té spikasé
dhe té térheqé vémendjen mashkullore. Né komunikimet e para me
Gabrielin, Hardi shkruan: “E megjithaté, ishte burri ai qé u skuq, kurse
vasha aspak*”” .

Kur trashégon fermén, ajo tregon qé nuk ka friké nga administrimi
i saj, shkarkon nga detyra administratorin dhe urdhéron me qartési
e vendosméri. Ajo e shpreh publikisht vendimin e saj se do té merrte
pérsipér administrimin e fermés, kur paraqitet veté né tregun e
produkteve bujgésore, ku nuk shkelte kémbé femre dhe “betohet se do
béje gjithcka veté”. Késhtu, Bathsheba vjen te lexuesi si njé vajzé e re, e
vendosur dhe e gatshme pér té sfiduar mjedisin dhe afirmuar veten
té barabarté me ¢do burré, si né administrim dhe né punét e fushés,
pérmes sé cilés Hardi i komunikon shoqérisé viktoriane njé femér té
sé ardhmes, larg pritshmérive shogérore té kohés. Kjo vajzé e re habit,
kur deklaron: “Ja késhtu, do té keni njé zonjé né krye dhe jo njé zotéri... Uné
do té ngrihem né méngjes, para se ju té zgjoheni, do té jem né fushé, para se ju
té jeni ngritur... me njé fjalé, do t'ju habis té gjithéve*"”.

40. Hardy, Thomas, “Far from the Madding Crowd”, 2022, Wordsworth Editions Ltd,
Kapitulli 3, fq. 24.

41. Hardy, Thomas, “Far from the Madding Crowd”, 2022, Wordsworth Editions Ltd,
Kapitulli 10, fq. 87; - Shénim: pérkthimet jané té autores sé punimit nga origjinali.

Njé aspekt shumé i réndésishém i figurés sé Bathshebés, qé i flet njé
kohe tjetér, éshté komunikimi i saj me meshkujt dhe pér mé tepér,
fakti qé autori i jep luksin té flirtojé e té zgjedhé mes disa propozimesh
mashkullore. Né mes té Anglisé viktoriane, ku femra u nénshtrohet
vendimeve qé merren pér té, Bathsheba na shfaget si njé femeér,
gé e shijon pushtetin qé i jep gjinia, bukuria dhe statusi, krejt né
kundérshtim me hipokriziné e kohés, sipas rregullave té sé cilés femra
duhej té ishte e pérkoré, madje krejt e paprekur nga fantazité, lojérat
dhe déshirat seksuale. Ajo pérzgjedh Troy-in, si pér té na théné se
femra me mendjelehtésiné e saj, bén gjithmoné zgjedhjen e gabuar,
sepse bazohet tek sipérfagésorja; - por ajo luan me Boldwood-in, madje
edhe me Gabrielin. Kété té fundit e refuzon, e urdhéron, e vé né lojé,
e sfidon, flirton dhe né fund éshté ajo gé i shkon pér vizité né kasolle,
kur mendon se mund ta humbasé pérgjithmoné, cka krijon mundésiné
pér pérséritje té propozimit pér martesé dhe pranimit té tij.

Paragjykimiviktorianimendjelehtésiséfeméroredhepagéndrueshmérisé
sé saj emocionale éshté e dukshém tek Bathsheba, por krejt e kundérta
tek Gabrieli. Ai mbetet besnik, i palékundur né ndjenjat dhe géllimet e
tij ndaj Batshebés, duke i béré nder gjinisé qé pérfagéson. Si¢ e pranon
veté Bathsheba né kapitullin 56: “Ai, gé kishte besuar te ajo dhe i kishte dalé
né krah, kur e gjithé bota i kish dalé kundér*””. Né kapitullin 24 té romanit,
Hardi shkruan: “Femrat nuk lodhen kurré duke vajtuar pér pagéndrueshmériné
e burrit né dashuri, por duket se ato vetém e shpérfillin géndrueshmériné e tij”*.
Me gjithé kété qasje mé pozitive té Hardit ndaj personazhit
mashkullor, kjo nuk e ul autorin né syté e lexuesit feméror,
pérkundrazi kétu mund té géndrojé edhe njé tjetér tipar i realizmit dhe
modernizmit té tij. Pér Hardin edhe protagonistét jané personazhe
realiste, me t€ meta dhe virtyte dhe jo thjesht personazhe pozitive apo
negative, té parapélqyer ose jo nga krijuesi i tyre.

Veté dashuria mes Gabrielit dhe Bathshebés éshté moderne. Hardi na
pérshkruan njé udhétim emocional dhe shpirtéror té dy personazheve,
gqé kapércen pabaraziné shogérore dhe ekonomike, refuzimin dhe
egon e lénduar mashkullore, martesén dhe rivalét e méparshém té
Bathshebés, marrédhéniet punédhénés-punémarrés, duke i ofruar
lexuesit konceptin e tij pér dashuriné dhe martesén. Nése né konceptin

42. Hardy, Thomas, “Far from the Madding Crowd”, 2022, Wordsworth Editions Ltd,
Kapitulli 56: Beauty in Loneliness — After All, fq. 388.

43. Hardy, Thomas, “Far from the Madding Crowd”, 2022, Wordsworth Editions Ltd,
Kapitulli 24: The Same Night — The Fir Plantation; fq. 161.

39



FGJH 7 /2023

viktorian, martesa éshté njé institucion dhe konvencion, njé kontraté
pér pérparim shogéror, siguri dhe miréqgenie ekonomike, pér Hardin
martesa éshté njé bashkim mes dy njerézve, njé aférsi dhe miqgési e
sprovuar, gé kapércen emocionin apo pasionin e gastit, duke shpérfillur
dallimet klasore, pabaraziné ekonomike dhe ¢do paragjykim tjetér.

Pérfundime

I njohur pér pesimizmin e tij té theksuar, “Larg turmés sé ¢mendur”
éshté romani mé i gézueshém i Hardit. Njéherazi, romani ku autori
pérpiget mé shumé se né asnjé vepér tjetér té gjejé barazpeshén né disa
nivele.

Sé pari, brenda vetes. Dyzimi i skalitur né genien e tij, né intelektin dhe
shpirtin e shkrimtarit, prej racionalitetit, nga njéra ané, dhe nevojés sé
brendshme e té pérjetshme té njeriut pér té besuar tek e mira, e larta
dhe idealja, né anén tjetér, éshté pércaktues né zgjedhjen e Hardit
pér té bashkévendosur imagjinaren me realen, t¢ dukshmen me té
pértejmen, tokésoren me gielloren, njerézoren me kozmiken, duke e
térhequr lexuesin drejt njé bote ndjellése e duke na léné té kuptojmé se
autori ndjen nostalgji pér njé boté té shkuar, mé té pafajshme dhe mé té
miré, larg urbanizimit dhe zhvillimit marramendés e shpirtbjerrés. Ndaj
né kété roman, Hardi vjen heré si romantik, heré si realist e natyralist,
duke pérshkruar edhe thjeshtésiné e bukuriné e jetés larg zhvillimeve
té zhurmshme té kohés, edhe triumfin e njé dashurie moderne, por
edhe realizmin dhe tragjizmin e jetés njerézore.

Sé dyti, me botuesit dhe lexuesit e kohés. I refuzuar nga botuesit né
rastin e romanit té tij té paré, pér shkak té géndrimeve té forta e gati-
gati revolucionare, Hardi éshté i detyruar té pérdoré teknika té tjera
né kété roman, ku mesazhet e forta géndrojné nén hijen e notave
romantike, idilike e té gézueshme, pér t'u dalluar dhe vlerésuar nga
lexuesi i vémendshém, qé shkon tej sipérfaqes sé ndritshme. Ndaj,
romani “Larg turmés sé ¢mendur” dallon nga romanet e mévonshme té
Hardit dhe na déshmon njé fazé té evoluimit té tij drejt realizmit dhe
natyralizmit té theksuar, ose éshté vetém njé ndalesé e pérshtatshme
pér té fituar popullaritetin e nevojshém para se té guxojé té pércjellé
mesazhet thellésisht provokuese, pesimiste e tragjike té romaneve té
mévonshme.

Sé treti, me veten dhe botén. Hardi donte té shkruante romane gé ishin
mé té ‘vérteta se e vérteta’. Ai e vlerésonte té vértetén né art, por besonte

se shkrimtari duhej té “shihte né zemér té gjésé’*!, duke nénkuptuar
domosdoshmériné e pérfytyrimit artistik, subjektivizmin e krijuesit dhe
aftésiné e tij pér té rrémuar né thellési té njeriut dhe té jetés. Ndaj
né kété roman, Hardi sjell njé mozaik realitetesh, personazhesh dhe
filozofish pér jetén. Gabrieli éshté mishérim i rrymés romantike, me
mirésiné dhe virtytet e tij; Bathsheba éshté pararendése realiste e
femrés sé njé kohe tjetér, e nevojés pér ndryshim dhe barazi shogérore;
ndérsa Boldwood-i éshté personazhi qé nxjerr né pah dinamikat
natyraliste e tragjike té marrédhénies mes njeriut thelbésisht té miré
dhe mjedisit armigésor ose shpérfillés, kozmik e shogéror, ndaj tij. Té
tre personazhet plotésojné njéri-tjetrin, ashtu si jeta éshté e ploté vetém
né larminé e saj.

Né veprén e tij “Romani anglez: Njé histori e shkurtér kritike”, Walter Allen
véren se letérsia viktoriane nuk pérbén njé trup té géndrueshém logjik dhe
estetik, por prapé ata i bashkon njé térési géndrimesh, mendimesh... dhe fakti
se ata e konsideronin veten e tyre si pérfagésues té asaj epoke*. Tomas Hardi
éshté pérfagésues i asaj kohe dhe mishérim i asaj larmie letrare, ideore
e shpirtérore, ndérsa romani “Larg turmés sé ¢mendur”, megjithé
kundérshtité qé mbart, éshté produkt i udhétimit intelektual e letrar té
autorit, si njé rrugé e mesme pér té arritur tek e vérteta, si¢ e shikonte ai.

